
ՈՐՈՇՈՒՄ 
2 դեկտեմբերի 2015 թվականի (396Ա
ք.Երևան 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2014 ԹՎԱԿԱՆԻ ՄԱՐՏԻ 26-Ի №61Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը` Հայաստանի Հանրապետության հանրային ծառայությունները կարգավորող հանձնաժողովը որոշում է. 

1. Հայաստանի Հանրապետության հանրային ծառայությունները կարգավորող հանձնաժողովի 2014 թվականի մարտի 26-ի «Գնումների կարգերի նկատմամբ լրացուցիչ պահանջների սահմանման ենթակա հանրային կազմակերպությունների ցանկը հաստատելու և այդ կազմակերպությունների գնումների կարգերի նկատմամբ լրացուցիչ պահանջներ սահմանելու մասին» №61Ա որոշմամբ սահմանված №2 հավելվածի՝ հանրային կազմակերպությունների գնումների կարգերի նկատմամբ լրացուցիչ պահանջների 13-րդ կետը շարադրել նոր խմբագրությամբ. 

«13. Յուրաքանչյուր ֆինանսական տարվա համար Հանրային կազմակերպությունները տարեկան հաստատված բյուջեի (միայն լիցենզավորված գործունեության մասով) հիման վրա կազմում են գնումների պլան: Գնումների պլանը պարունակում է գնվող ապրանքների, աշխատանքների և ծառայությունների մասին ընդհանուր տեղեկատվություն, այդ թվում՝ գնման առարկայի անվանումը (մրցույթով իրականացվող գնումների դեպքում՝ նաև առանձին լոտերի անվանումները), հատկանիշները (բացառելով այլընտրանքային մեկնաբանությունը և հնարավորություն տալով մասնակիցներին ճշգրիտ ընկալել պայմանագրի առարկան), քանակական բնութագրիչները, գնման ձևը, ընտրված գնման ձևի կիրառման իրավական հիմքը և գնման ժամանակացույցը: Յուրաքանչյուր տարի` մինչև փետրվարի 15-ը, Հանրային կազմակերպությունները (բացառությամբ «ԱրմենՏել» փակ բաժնետիրական ընկերության) իրենց պաշտոնական կայքում և «Գնումների մասին» Հայաստանի Հանրապետության օրենքով սահմանված լիազորված մարմնի կողմից հրապարակվող տեղեկագրում (Գնումների էլեկտրոնային տեղեկատու) հրապարակում են ((XLS (իքսէլէս), XLSX (էքսէլէսիքս) կամ ODS (օդիէս) ֆորմատների ֆայլերի տեսքով, հայկական unicode տառատեսակով) տարեկան հաստատված բյուջեի հիման վրա կազմված գնումների պլանը: Նույն ժամկետում «ԱրմենՏել» փակ բաժնետիրական ընկերությունն իր գնումների պլանը ներկայացնում է Հանձնաժողով: 
Փոփոխությունների դեպքում գնումների պլանի լրամշակված տարբերակը հինգ աշխատանքային օրվա ընթացքում վերահրապարակվում է»: 

2. Սույն որոշումն ուժի մեջ է մտնում ստորագրման պահից: 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝
 Ռ.ՆԱԶԱՐՅԱՆ
 ք.Երևան

 02 դեկտեմբերի 2015թ.

